
Անձնական տվյալների պաշտպանության գաղտնիության ծանուցում
Եվրոպական տնտեսական տարածքի (ԵՏՏ) և ԵՏՏ-ին չպատկանող արժեթղթերի
կարգավորող մարմինների միջև անձնական տվյալների փոխանցման համար

Արժեթղթերի հանձնաժողովների միջազգային կազմակերպության (ԱՀՄԿ) Վարչական
համաձայնագրի առնչությամբ

Սույն  ծանուցումը ներկայացնում է,  թե  ինչպես է  Հայաստանի Հանրապետության
կենտրոնական բանկը (ՀՀ ԿԲ) մշակում անձնական տվյալները, որոնք ստացվում են
ԵՏՏ արժեթղթերի կարգավորող մարմիններից միջազգային փոխանցումների միջոցով։
ՀՀ  ԿԲ-ն  հանդիսանում  է  Արժեթղթերի  հանձնաժողովների  միջազգային
կազմակերպության (ԱՀՄԿ) Վարչական համաձայնագրի կողմ, որը սահմանում է ԵՏՏ և
ԵՏՏ-ին  չպատկանող  արժեթղթերի  կարգավորող  մարմինների  միջև  անձնական
տվյալների փոխանցման անվտանգության պաշտպանական միջոցները:

Անձնական տվյալների հավաքագրումը և մշակումը ՀՀ ԿԲ կողմից

ՀՀ  ԿԲ-ն  հավաքագրում  և  մշակում  է  անձնական  տվյալներ՝  իր  գործառույթների
իրականացման  շրջանակներում՝  համաձայն  «Արժեթղթերի  շուկայի  մասին»
Հայաստանի  Հանրապետության  օրենքի  102.1-րդ  հոդվածի,  այդ  թվում՝  ԱՀՄԿ-ի
Խորհրդատվության,  համագործակցության  և  տեղեկատվության  փոխանակման
վերաբերյալ  բազմակողմ  փոխըմբռնման  հուշագրի հիման  վրա  միջազգային
փոխանակումների միջոցով։

ԵՏՏ  արժեթղթերի  կարգավորող  մարմիններից  ստացված  անձնական  տվյալների
մասով՝  ՀՀ  ԿԲ-ն  հանդիսանում  է  ԵՏՏ  և  ԵՏՏ-ին  չպատկանող  արժեթղթերի
կարգավորող  մարմինների  միջև  անձնական  տվյալների  փոխանցման  Վարչական
համաձայնագրի ստորագրող կողմ (համաձայնագրում կոչվում է «Մարմին», իսկ մյուս
ստորագրող  կողմերի  հետ  միասին՝  «Մարմիններ»):  Վարչական  համաձայնագիրը
ստորագրելով՝ ՀՀ ԿԲ-ն պարտավորվել է ԵՏՏ արժեթղթերի և ածանցյալ գործիքների
կարգավորող մարմիններից ստացված անձնական տվյալների մշակման գործընթացն
իրականացնել  համաձայն  տվյալ  համաձայնագրով  սահմանված  անվտանգության
պաշտպանական միջոցների:

Անձնական  տվյալների  փոխանցում  կարող  է  իրականացվել  այն  դեպքերում,  երբ
հարցը լավագույնս կարող է լուծվել այլ մարմնի կողմից, երբ փոխանցումը կօգնի տվյալ
մարմնին իր մանդատի իրականացման հարցում,  կամ երբ տվյալների փոխանցումը
պահանջվում է տեղեկատվության փոխանակման համաձայնագրով, ինչպես օրինակ՝
ԱՀՄԿ փոխըմբռնման հուշագրով։ 

Տվյալների սուբյեկտի իրավունքները

ՀՀ ԿԲ-ն անձնական տվյալների կառավարումը կատարում է «Անձնական տվյալների
պաշտպանության  մասին»  Հայաստանի  Հանրապետության  օրենքի  դրույթներին
համապատասխան։

Սուբյեկտը, ում անձնական տվյալները ՀՀ ԿԲ-ին են փոխանցվել ԵՏՏ արժեթղթերի
կարգավորող  մարմիններից  (այսուհետ՝  Տվյալների  սուբյեկտ),  իրավունք  ունի
պահանջելու  հասանելիություն  իր  անձնական  տվյալներին՝  որոշ  բացառությունների
առկայությամբ։  Տվյալների  սուբյեկտը  կարող  է  նաև  պահանջել  իր  անձնական
տվյալների  ճշգրտում,  եթե  նրա  կարծիքով  տվյալները  պարունակում  են  սխալ  կամ
բացթողում։

ՀՀ  ԿԲ-ն  ԵՏՏ  արժեթղթերի  կարգավորող  մարմիններից  ստացված  անձնական
տվյալների  մշակումը  իրականացնում  է  Վարչական  համաձայնագրով  սահմանված
անվտանգության միջոցների պահպանմամբ։ 

Հարցեր կամ բողոքներ

ՀՀ  ԿԲ-ի  կողմից  Ձեր  անձնական  տվյալների  հավաքագրման,  օգտագործման,
մշակման, պաշտպանության, բացահայտման կամ փոխանցման վերաբերյալ հարցերի
կամ մտահոգությունների դեպքում կարող եք դիմել.

Տ. Անի Գոյունյանին
Համապատասխանության ծառայության ղեկավար
Հայաստանի Հանրապետության Կենտրոնական բանկ
Վ. Սարգսյան 6, 0010, Երևան
Էլ. փոստ՝ compliance@cba.am 
Հեռ.: (374-10) 592 592

